
Girinka iwacu



MUBYEYI,  DORE  UBURYO  WAFASHA
UMWANA  GUSOMA

MUMPE 
URUBUGA 
NSOME!

- Ha umwanya  umwana agusomere inkuru cyangwa    
   umuvugo. Nawe kandi ushobora kumusomera. 
- Fasha umwana gutekereza ku byo asoma cyangwa   
   umusomera ugenda umubazaho ibibazo.
- Mu gihe murangije  gusoma inkuru  cyangwa     
   umuvugo, ha umwana umukoro umufasha     
   kwimenyereza kwandika  inkuru.

UMUKORO

Saba umwana  kwandika  inkuru  ku ifoto  imanitse 
mu  ruganiriro,  ku muntu runaka  wo  mu rugo, ku 
bindi bintu  ubona  hanze…Umwana ashobora  
kubyandika cyangwa  akabishushanya, hanyuma 
ukamuha umwanya wo  kubigusobanurira.

Babyeyi, turabashimira ko muha abana nibura 
iminota 15 yo gusoma ibitabo buri munsi, kandi 
mukaba muri kumwe na bo igihe basoma. 

IBISOBANURO KU MUBARE WANDITSE 
KU GIFUNIKO  CY’AGATABO

Ku gifuniko cy’aka gatabo hariho umubare. Uyu    
mubare, werekana ikiciro agatabo karimo,  si  
umwaka   umwana  yigamo. 

Hakurikijwe uko inkuru  yanditsemo yoroshye 
gusoma no kumva, cyangwa ikomeye, agatabo   
gashobora   kuba  mu  kiciro  cya  1, 2, 3, 4, 5.  
Bityo, inkuru yoroha  duhereye ku kiciro cya  
mbere. 

Agatabo kari mu kiciro kimwe gashobora gusomwa 
cyangwa gusomerwa umwana wiga mu mwaka wa 
1, uwiga mu wa 2, n’uwiga mu wa 3, bitewe 
n’ikigero umwana agezeho mu kumenya gusoma.

MAWOMBE Dina, yanditse iyi nkuru afite imyaka 14, yiga mu mwaka wa 5 w’amashuri abanza, 

mu Kigo cy’Amashuri Abanza cya Gitarama, Akarere ka Ngororero, Intara y’Uburengerazuba. Uyu 

muvugo we, GIRINKA IWACU ni umwe mu yahize iyindi mu irushanwa rya Andika Rwanda 2019. 

Gahunda ya Girinka ni nziza
Yaje iwacu ikenewe cyane.

Ngo ubwo bukungu butugwe neza
Ubukene bwacu tubute ishyanga
Ubukire buze mu Banyarwanda.

3

Yaje iwacu ikuza imirire, 
Ngo abana twese dushishe neza.

Nk’iri gwingira rirava hehe? 
Nk’iyi bwaki ituruka hehe?
Ko mbona yugarije rubanda!

5

Dore inka nyinshi zaratanzwe
Kandi inyinshi zarabyaye
Amata yazo ubu agana hehe?

Ko mbona imborera iganje i Rwanda, 
Imboga tweza zigana hehe?

7

Imbuto ni nyinshi iyo mu nkike
Izo mbuto zose ziribwa na nde?
Ntizigurishwa mugacura abana?

Ko mbona bugarijwe ari benshi
Kandi rwose dufite byose.

Ko mbona bugarijwe ari benshi
Kandi rwose dufite byose.

9

Girinka yacu idusize hehe? 
Ko dutetereza uwayidutoje
Kandi ashaka ubukire iwacu.



10

Twamuhaye ishema mu bantu 
Abana bahabwa iteka ibyabo.

Umuvugo: 
Girinka iwacu

